Izirsísiu prátiku GEAR

Kel izirsísiu prátiku li ta djuda bu Ikipa sentral familiariza ku faramenta online GEAR. Sigui pasus orientadu pa pratika ixplorason di dadus i uzu di kés dadus li pa rispondi perguntas di roteiru di riziliensia susial (pasu 5 di prusesu MVP 2.0).

	Odja vídeo GEAR How-To Video 

Odja vídeo  “How-To Video” na GEAR Homepage pa más orientasons sobri modi ta uzadu faramenta online GEAR. 



___________________________________________________________

Nu kumesa pa analiza abitason. 

1. Na GEAR Homepage, dixi ti ki ta fla “skodji bus fatoris.” Skodji “abitason.” 
2. Gosi é ta mostra dós opsons baxu di riskus klimátiku (otus opsons sta sinzentu). Skodji txeia na áreas kontinental. 
3. Klika na “jiri guia”.
4. Gosi bu sta ta odja pa abitason x txeias na áreas kontinental. Tra un mumentu pa lê sobri modi ki txeias na áreas kontinental podi afeta abitasons na bu kumunidadi. 

Konsulta mapa di abitason. 

1. Dixi pájina ti undi ta fla “invistiga kamadas di dadus di mapa GEAR”. Na kel sekson li, é ta fla "ixplora mapa di abitason pa sabi más...". Klika na link pa ten asesu a mapa di abitason. 
2. Gosi bu ta odja un mapa ku dadus rilasionadu ku abitason. Di riba na kantu skerda, uza kaxa ki ta dixi pa baxu pa skodji bu munisípiu. 


Ixplora splikason di tipus di abitason. 

1. Nu ladu direitu di ekran bu ta odja un lista di kamadas di dadus. Dixi pa baxu ti undi ta fla “tipu di rizidensia”. Ativa kel kamada li na marka kaxa ladu di el. Dipós, klika na seta pa skerda pa ixpandi opsons. 
2. Klika na kaxa na ladu di “tipu di abitason pridominanti - númeru di unidadis”. Bu ta odja dadus ta parsi na mapa. Si bu ka odja ninhun mudansa na mapa, ten serteza ma bu ativa "tipu di rizidensia" na kamada di riba.
3. Mapa ta mostra dadus pa setoris sensitárius. Munisípius ku grandis populasons ta ser divididu na várius setoris sensitárius. Pa kumunidadis ku populasons muitu pikinoti, podi ten más di ki un munisípiu na un ditirminadu setor sensitáriu. Klika, un a un, na setoris sensitárius ki sta dentu ô sta sobripoi ku bu munisípiu. Pa kada setor sensitáriu, ta surji un kaxa ki ta mostra distribuison di tipus di abitason pa númeru di unidadis. Ki persentajen di abitasons ki é família solteru (un unidadi, izoladu)? Ki persentajen ten dós unidadis? I kel ku más di dós unidadis? 
4. Konsidera nota kel informason li na bu mapa roteru di riziliensia susial, undi é ta pidi: “Ki tipus di abitason é predominantis na nós kumunidadi?” (I “ki tipus ka é?”)
5. Tanbé bu podi ativa kamada “rizidensias di kuidadus di longa durason” pa djuda rispondi kel pergunta li.
6. Dizativa tudu kamadas di dadus antis di avansa pa pasu siguinti.

Ixplora persentajen di agregadu familiar ki ta renda. 

1. Na lista di kamadas di dadus di ladu direita di ekran, dixi ti undi ta fla “EJ i otus populasons prioritáriu”. Ativa kel kamada li na marka kaxa ladu di el. Dipós, klika na seta pa skerda pa ixpandi opsons. 
2. Klika na kaxa na ladu di “unidadis abitasional pa renda”. Bu ta odja dadus ta parsi na mapa. Si bu ka odja ninhun mudansa na mapa, ten serteza ma bu ativa kamada “EJ i otus populasons prioritáriu” di riba.
3. Otu bez, mapa ta mostra dadus pa setoris sensitárius. Klika, un a un, na setoris sensitáriu ki sta dentu ô sta sobripoi ku bu munisípiu. Kal ki é persentajen di agregadu familiar ki ta renda? 
4. Konsidera nota kel informason li na bu mapa roteru di riziliensia susial, undi é ta pidi: “Ki tipus di abitason é pridominantis na nós kumunidadi?” (I “ki tipus ka é?”)
5. Konsidera ki informason adisional ta serba nisisáriu pa rispondi kel pergunta li konpletamenti, alén di dadus dispunível na kel mapa li. 
6. Dizativa tudu kamadas di dadus antis di avansa pa pasu siguinti.

Ixplora persentajen di inkilinus ki sta sobrikaregadu ku kustus di abitason. 

1. Na lista di kamadas di dadus, dixi pa baxu ti undi ta fla "dimugrafia abitasional". Ativa kel kamada li na marka kaxa ladu di el. Dipós, klika na seta pa skerda pa ixpandi opsons. 
2. Klika na kaxa na ladu di “kustu di abitason (inkilinus)”. Bu ta odja dadus ta parsi na mapa. Si bu ka odja nada ta muda na mapa, ten serteza ma bu ativa kamada "dimugrafia abitasional" di riba.
3. Otu bez, mapa ta mostra dadus pa setoris sensitárius. Klika, un a un, na setoris sensitárius ki sta dentu ô sta sobripoi ku bu munisípiu. Ki persentajen di inkilinus ten difikuldadis na paga kustus di abitason? Kel dadus li ta identifika famílias komu sobrikaregadu ku kustus di abitason si más di 50% di sés rendimentu ta bai pa abitason.
4. Na kaxa ki ta parsi, tanbé é ta fla ki proporson di famílias proprietárius di imóvel, ku i sen ipoteka, ki ta gasta más di 50% di sés rendimentu na abitason. 
5. Konsidera nota kel informason li pa inkilinus i proprietárius di imóvel na bu planu di riziliensia susial, na sekson unid ki é ta pergunta: “Kal ki é maioris priokupasons di kumunidadi rilasionadu ku abitason?” Keli tanbé podi da un kontextu rilivanti pa pergunta: "Ten pisoas na nós kumunidadi ki ta pasa pa insiguransa abitasional?" Modi é ki kela ta parsi pa pisoas di nós kumunidadi?”
6. Konsidera ki informasons adisional ta serba nisisáriu pa rispondi kés peguntas li konpletamenti, pur alén di dadus dispunível na kel mapa li. Pa un pergunta sobri priokupasons di kumunidadi, é ta ser muitu inportanti fala ku pisoas di kumunidadi. 
7. Dizativa tudu kamadas di dadus antis di avansa pa pasu siguinti.

Ixplora modi ki txeias na áreas kontinental podi afeta abitason. 

1. Aumenta zoom na mapa ti ki bu konsigui odja undi prédius sta lokalizadu na bu kumunidadi. 
2. Na lista di kamadas di dadus na ladu direita di ekran, dixi ti undi ta fla "tipu di rizidensia". Ativa kel kamada li na marka kaxa ladu di el. Dipós, klika na seta pa skerda pa ixpandi opsons. 
3. Klika na kaxa na ladu di “só pa uzu solo rizidensial”. Kel kamada li podi djuda identifika kal ki prédius ki é rizidensial. Bu podi muda transparênsia di kel kamada li na klika na três pontus na direita di nomi di kamada i na silisiona “aumenta transparênsia”.
4. Gosi nu ta ixplora undi abitasons podi sta ixpostus a risku di txeias. Ativa kamada “dadus di riskus klimátiku” na skodji kaxa na ki sta na ladu di el. Dipós, klika na seta pa skerda pa ixpandi opsons. 
5. Ativa kamada “konjuntus di dadus stóriku di riskus di txeia”. Klika na seta na skerda pa ixpandi opsons. Ativa três kamadas di txeia i odja kal zonas di txeia ki podi sobripoi áreas rizidensial di bu kumunidadi. Pa sabi más sobri kada un di kés zonas di txeia li, konsulta lejenda. Di riba na kaxa di kamadas, podi alterna ta bai ta ben entri kamadas i lejenda. Klika na undi ta fla “lejenda”, ku un seta ta ponta pa direita, di riba na kantu direita. Lejenda ta dau más informasons sobri kamadas ki bu sta odja na mapa.
6. Konsidera nota kel informason li sobri risku di txeia pa abitasons na bu mapa roteiru di riziliensia susial baxu di “sujistons pa un riflexon adisional”, undi é ta pergunta: “kuzé ki podi ser inpákitus spisífiku pa nós kumunidadi?” 
7. Konsidera ki informasons adisional ta serba nisisáriu pa rispondi kel pergunta li konpletamenti. Pur izenplu, bu podi tanbé kré odja pa “pontus kénti (tenperatura di superfísie terestre)” na guia di kalor abitason x. Si bu ta fazi parti di un kumunidadi kosteira, tanbé bu podi talvez kré konsulta dadus prizenti na un di guias di txeias kosteiras. Tanbé konsidera ki informason adisional bu ta mesteba, pur alén di dadus na kés mapas li. 

